
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Maqolada tijorat banklari faoliyatining moliyaviy natijadorligining shakllanishi va uning nazariy asoslari 
tadqiq etilgan. Xorijiy va mahalliy olimlarning banklarning moliyaviy faoliyati samaradorligining o‘ziga xos xususiyatlarini 
aniqlashga qaratilgan ilmiy xulosa va yondashuvlar tizimlashtirilgan. Tadqiqotni amalga oshirish jarayonida xalqaro 
maydondagi ilmiy tadqiqotlarda ilgari surilayotgan g‘oyalarni tizimlashtirish hamda ularning turli mamlakatlar tajribasi 
nuqtayi nazaridan moliyaviy natijadorlikni shakllantirishga ta’sirini tahlil qilishga e’tibor qaratilgan. Banklarning moliyaviy 
ko‘rsatkichlari asosida natijadorlikni ta’minlashga qaratilgan ilmiy va amaliy yondashuvlar ishlab chiqilgan.

Kalit so‘zlar: moliyaviy barqarorlik, rentabellik, aktivlar sifati, kapital yetarliligi, xarajatlarning daromadga nisbati, foizli va 
foizsiz marja.

Abstract. The article examines the formation of the financial performance of commercial banks and its theoretical 
foundations. Scientific conclusions and approaches of foreign and domestic scholars aimed at identifying the specific 
features of banks’ financial performance efficiency are systematized. In conducting the research, particular attention 
is paid to systematizing ideas advanced in international academic studies and analyzing their impact on the formation 
of financial performance from the perspective of different countries’ experiences. Based on banks’ financial indicators, 
scientific and practical approaches to ensuring financial performance have been developed.

Keywords: financial stability, profitability, asset quality, capital adequacy, cost-to-income ratio, interest and non-interest 
margin.

Аннотация. В статье исследуются формирование финансовой результативности деятельности коммерческих 
банков и ее теоретические основы. Систематизированы научные выводы и подходы зарубежных и отечественных 
ученых, направленные на выявление специфических особенностей эффективности финансовой деятельности 
банков. В процессе исследования особое внимание уделено систематизации идей, выдвигаемых в международных 
научных исследованиях, а также анализу их влияния на формирование финансовой результативности с точки 
зрения опыта различных стран. На основе финансовых показателей банков разработаны научные и практические 
подходы к обеспечению финансовой результативности.

Ключевые слова: финансовая устойчивость, рентабельность, качество активов, достаточность капитала, 
соотношение расходов и доходов, процентная и непроцентная маржа.

K I R I S H
Biz tadqiqotimizni amalga oshirishda xalqaro maydondagi ilmiy tadqiqotlarda ilgari surilayotgan g‘oyalarni 

tizimlashtirish va ularning mamlakatlar tajribasi nuqtayi nazaridan moliyaviy natijadorlikni shakllantirishga 
ta’sirini tahlil qilishga e’tibor qaratamiz. Bu esa banklarning moliyaviy natijadorligini aniqlash va baholashda 
e’tiborga olinishi lozim bo‘lgan ko‘rsatkichlar tizimini shakllantirishga yordam beradi. Bizningcha, banklarning 
moliyaviy natijadorligini baholashda quyidagi elementlarga e’tibor qaratish muhim hisoblanadi.

Birinchidan, moliyaviy natijadorlikka ta’sir etuvchi ichki va tashqi omillarni tizimlashtirish. Ularning ta’sir 
darajasini aniqlash asosida moliyaviy natijadorlik barqarorligini ta’minlashga erishish.

Ikkinchidan, nomoliyaviy omillarning natijadorlikka ta’sir etish darajasini aniqlash. Ularni tizimlashtirish 
asosida moliyaviy natijadorlikni oshirishga qaratilgan chora-tadbirlar majmuini ishlab chiqish maqsadga 
muvofiq hisoblanadi.

Uchinchidan, moliyaviy natijadorlikka erishishda barqaror rivojlanish maqsadlarini qamrab olish muhim 
hisoblanadi. Bunda milliy rivojlanishda ekologik, ijtimoiy va iqtisodiy tendensiyalarning mavjud bo‘lishi va 
ularning ta’minlanishiga erishish moliyaviy natijadorlikning muhim ustuvorligini o‘zida ifodalashi lozim bo‘ladi.

M A V Z U G A  O I D  A D A B I Y O T L A R  S H A R H I
Tijorat banklarining moliyaviy faoliyati natijadorligini tizimlashtirishda davom etgan holda, bankning kredit 

siyosatiga nisbatan ilmiy yondashuvlarni aniqlashtirishga harakat qilamiz. Bu borada A. Norov o‘zining doktorlik 
dissertatsiyasida tadbirkorlik subyektlarini kreditlash asosida tijorat banklarining aktivlari daromadliligini 
oshirishga qaratilgan ilmiy yondashuvlarni tizimlashtirib beradi. Uning fikricha, bank kapitalining o‘zgarishi 
kredit qo‘yilmalari hajmi o‘zgarishida muhim rol o‘ynayotganligini kuzatish mumkinligi qayd etiladi. U tomonidan 
innovatsion onlayn kredit xizmatlarini joriy etish va kreditni rasmiylashtirish bilan bog‘liq xarajatlarni ham kredit 
miqdoriga qo‘shib hisoblash metodini amaliyotga tatbiq etish tavsiya etiladi. Kreditlashda vujudga keladigan 
muammolarning ayrim yo‘nalishlari sanab o‘tiladi va bu holatlar banklarning moliyaviy samaradorligiga salbiy 
ta’sir etayotganligini o‘zida ifodalab beradi [1].

Tadqiqotlarimizni Osiyoning yirik iqtisodiyoti maqomiga ega bo‘lgan Yaponiya va Singapur davlatlari bank 
tizimi bilan davom ettirishga harakat qilamiz. Ushbu mamlakatlardagi bank tizimi moliyaviy natijadorligining 
asosiy drayveri sifatida masshtab samarasi va banklarning o‘zaro integratsiyasi alohida rol o‘ynaydi. Bunda 
banklar birgina moliyaviy tranzaksiyalarni amalga oshiruvchi moliya instituti sifatida emas, balki moliyaviy 
xizmatlarni majmuaviy ekotizim tarzida taqdim etuvchi subyekt sifatida gavdalanishi muhim hisoblanadi.

Bunda banklar tomonidan sug‘urta xizmatlari, lizing xizmatlari va investitsion fond vazifalarini amalga 
oshirish alohida e’tiborga molik hisoblanadi. Shu nuqtayi nazardan, banklar “kreditlash” xususiyati bilan emas, 
balki moliyaviy xizmatlar ekotizimini shakllantirgan institut sifatida faoliyat olib borishi moliyaviy natijadorlikni 
oshirishga erishmoqda.

X. Nakaso tomonidan amalga oshirilgan tadqiqotda 1990-yillarda Yaponiyada ro‘y bergan moliyaviy inqiroz 
va inqirozga qarshi boshqaruvda Markaziy bank (Bank of Japan – BoJ) tomonidan amalga oshirilgan chora-
tadbirlar tahlil qilinadi. Mazkur tahlilda aktivlar narxining sun’iy o‘sishi va keskin qulashi oqibatida yuzaga kelgan 
holatlar tadqiq etiladi. Ushbu davrda banklarning kredit portfeli yomonlashib, muammoli kreditlar ulushi ortdi va 
kapital bazasi yemirilishga yuz tutdi. Shu nuqtayi nazardan, Yaponiya Markaziy banki qator islohotlarni amalga 
oshirdi. Jumladan, banklarning likvidligini saqlab turishni qo‘llab-quvvatlash, zararli aktivlar ulushini qisqartirish, 
foiz stavkasini nolga tushirish va aktivlarni sotib olish orqali bozordagi pulga bo‘lgan talabni ta’minlash 
kabilarni keltirish mumkin. Banklarning moliyaviy barqarorligini saqlab turishda balansni barqarorlashtirish, 
kapitallashuvni ushlab turish va real sektorga bo‘lgan ishonchni ta’minlab turish muhim ekanligini qayd etadi 
[2].

X. Liyu va boshqalar tomonidan olib borilgan tadqiqotda Yaponiya banklarining 1900-yillarning oxiri 
va 2000-yillarning boshida foydalilik omillari empirik jihatdan tahlil qilingan. Bank kapitalining yuqori 
darajasi foydalilikka ijobiy ta’sir qilishi aniqlangan, yirik banklardagi masshtab samarasi ijobiy tendensiyani 
shakllantirgan (samaradorlik va bozor kuchi), kredit portfeli sifati esa teskari proporsional ekanligi hamda 
xarajatlar samaradorligi qayd etilgan. Umuman olganda, Yaponiya banklaridagi moliyaviy natijadorlik kapital 
tarkibi, masshtab darajasi, aktivlar sifati va operatsion samaradorlik kabi jihatlar bilan belgilanadigan omil 
ekanligi ta’kidlanadi [3].

L. Sabirova o‘zining doktorlik dissertatsiyasida banklarning kredit portfeli sifatini oshirishga qaratilgan ilmiy 
takliflarini asoslashga harakat qiladi. U tadqiqotida O‘zsanoatqurilishbank ATB va XAB Trastbankning moliyaviy 
ko‘rsatkichlarini tahlil qilgan. Uning fikricha, tijorat banklarining kredit portfelini diversifikatsiyalash, barqaror 
to‘lov intizomi asosida brutto kreditlar tarkibida jismoniy shaxslar uchun ajratilgan kreditlar ulushini oshirish 
taklif etilgan. Shuningdek, xususiy sektor uchun ajratiladigan kreditlar ulushini ham oshirish ilgari surilgan. 
Mazkur ilmiy yondashuvlar asosida banklarning moliyaviy barqarorligini oshirishga qaratilgan ilmiy g‘oyalarni 
ishlab chiqishga e’tibor qaratilgan [4].

T A D Q I Q O T  M E T O D O L O G I YA S I
Mazkur tadqiqotda ma’lumotlar Osiyo mamlakatlari bank tizimiga oid rasmiy statistika, Markaziy banklar 

hisobotlari, xalqaro moliyaviy institutlar materiallari hamda ilmiy manbalar asosida yig‘ildi. Olingan axborotlar 
qiyosiy tahlil, dinamik kuzatuv va umumlashtirish usullari orqali qayta ishlanib, banklar moliyaviy natijadorligini 
oshirish omillari baholandi.

T A H L I L  V A  N A T I J A L A R
Banklarning moliyaviy natijadorligini oshirishda ularning kredit siyosatini rivojlantirishga qaratilgan 

yondashuvlar alohida rol o‘ynaydi. Shu nuqtayi nazardan, banklarning moliyaviy natijadorligini oshirishda 
kreditlashning o‘ziga xos jihatlarini e’tiborga olish muhim ahamiyatga ega hisoblanadi. Biz mazkur izlanishlarimiz 
asosida quyidagi ilmiy xulosalarni shakllantirishga muvaffaq bo‘ldik.

Birinchidan, banklarning kredit siyosatini ishlab chiqishda aktivlar sifatini oshirishni nazarda tutish lozim. 
Bunda aktivlarning daromadliligini barqarorlashtirishga erishish muhim ahamiyatga ega hisoblanadi.

Ikkinchidan, banklarning kredit siyosatini ishlab chiqishda investitsion xususiyatni inobatga olish zarur 
hisoblanadi. Bunda banklarning investitsion loyihalarni moliyalashtirishdagi rolini mustahkamlash orqali 
banklarning moliyaviy natijadorligini oshirishga erishish maqsadga muvofiq hisoblanadi.

Uchinchidan, banklarning kredit portfelini diversifikatsiyalash asosida banklarning davlat muassasalaridan 
boshqa subyektlarni kreditlash amaliyotini rivojlantirish muhim hisoblanadi.

Umuman olganda, banklarning moliyaviy natijadorligini oshirishda banklarning kredit siyosatini tartibga 
solish va uni ustuvor yo‘nalishlarni moliyalashtirishga yo‘naltirish muhim hisoblanadi. Bunda banklarning kredit 
portfeli tarkibi sifatini oshirish ustuvorlik kasb etishini e’tiborga olish lozim hisoblanadi.

1-rasmda S&P Global tahlilchilari tomonidan amalga oshirilgan tadqiqot asosida shakllantirilgan holatni 
ko‘rish mumkin. Ushbu tendensiyalarda Yaponiyaning yirik banklari bo‘lgan Mitsubishi UFJ Financial Group 
(MUFG), Sumitomo Mitsui Financial Group (SMFG) va Mizuho Financial Group kabilarning moliyaviy natijalari 
yuzasidan xulosalar shakllantirilgan. 2024-yilda MUFG uchun sof foyda ¥1.90 trln atrofida bo‘lganligini kuzatish 
mumkin. SMFG uchun taxminiy sof foyda esa ¥1.26 trln, Mizuho uchun esa ¥926 mlrd ekanligini qayd etish 
lozim. Yaponiyada banklar uchun yuqori foiz stavkalari foizli daromad va foizli xarajatlar balansi shakllanishida 
muhim ahamiyat kasb etdi. Shu boisdan, yirik banklar foydasining “kutilganidan yuqori” bo‘lishi masshtab 
samarasi, kapital tarkibi, bozordagi mavqe va Markaziy bankning foiz siyosati omillari bilan izohlanishi mumkin 
(1-rasm).

1-rasm. Yaponiya megabanklari sof foyda [5], mlrd. ¥

Tadqiqotlarimizni davom ettirgan holda Singapur banklari tajribalarini tahlil qilishga harakat qilamiz. Singapur 
mamlakati jahonda YAIMning kishi boshiga to‘g‘ri keluvchi hajmi nuqtayi nazaridan birinchilar qatoridagi davlat 
hisoblanadi. Ushbu tendensiyaning mavjudligi mamlakat bank tizimida raqamli texnologiyalarni keng joriy 
etish asosida banklarning moliyaviy natijadorligini ta’minlashga erishilayotganligi bilan izohlanadi. Jumladan, 
raqamli texnologiyalarning joriy etilishi natijasida xarajatlarning daromadga nisbatan ulushi 35–45 foizgacha 
tushganligini ko‘rish mumkin.

N. Malik va boshqalar tomonidan birgalikda amalga oshirilgan tadqiqotlarda ASEAN-5 mamlakatlarida 
(Indoneziya, Malayziya, Tailand, Singapur, Filippin) banklarning moliyaviy natijadorligi raqamlashtirish natijasida 
aktivlar va kapital rentabelligi, foizli daromadlar, xarajatlarning daromadlarga nisbati kabi ko‘rsatkichlar asosida 
tahlil qilingan. Ular tomonidan qator ilmiy xulosalar shakllantirilgan. Jumladan, raqamli texnologiyalar kengroq 

joriy etilgan banklarda rentabellik darajasi yuqoriroq ekanligi asoslab berilgan. Shuningdek, xarajatlarning 
daromadlardagi ulushi qisqarishi natijasida moliyaviy natijadorlik oshgani aniqlangan. Ushbu ko‘rsatkich 
raqamli banklarda an’anaviy banklarga nisbatan 10–15 foiz punktga kam ekanligini kuzatish mumkin. Shu bilan 
birga, yirik banklarning raqamli texnologiyalarni tez joriy eta olishi va ularni masshtab samarasiga aylantira 
olishi ta’kidlab o‘tiladi [6].

F. Sufian va boshqalar tomonidan birgalikda amalga oshirilgan tadqiqotda Singapur banklarida qo‘shilish 
miqyosining samaradorlikka ta’siri tahlil qilingan. Ularning xulosalariga ko‘ra, birlashgan banklarda xarajatlarning 
aktivlarga nisbati kamayishi daromadlilikni oshirgan, yirik banklarda xarajatlar birligining qisqarib borishi 
samaradorlikni kuchaytirgan, shuningdek, qo‘shilgan banklarda aktivlarning o‘sishi vujudga kelgan. Umuman 
olganda, Singapurda banklarning qo‘shilishi xarajatlarni qisqartirish va samaradorlikni oshirishga xizmat qilgan 
jarayon sifatida ustuvor ahamiyatga ega ekanligi asoslab berilgan (2-rasm) [6].

2-rasm. Singapur yirik banklarining sof foydasi, mlrd. Singapur (dollari) milliy valyutasi [7]

2-rasmda Singapurning 3 ta yirik bankining 2024–2025-yillardagi sof foydasi tendensiyasi keltirilgan. Unga 
ko‘ra, DBS Group Holdings Ltd., Oversea-Chinese Banking Corp. Ltd. (OCBC) va United Overseas Bank Ltd. 
(UOB) banklarining sof foyda (net profit) tendensiyalari tahlil qilingan. Jumladan, DBS uchun S$2.77 milliard, 
OCBC uchun S$1.74 milliard va UOB uchun S$1.46 milliard foyda olinganligi ko‘rsatilgan. Natijada jami foizli 
daromad marjasi DBS uchun 2.06 foiz, OCBC uchun 1.97 foiz va UOB uchun 1.95 foiz shaklida bashorat 
qilingan.

X U L O S A  V A  T A K L I F L A R
Umuman olganda, Yaponiya tajribasi asosida quyidagi ilmiy xulosalarni shakllantirishga muvaffaq bo‘ldik.
Birinchidan, bank kapitalini mustahkamlash. Kapitalning barqaror bo‘lishi banklarning moliyaviy 

natijadorligiga ijobiy ta’sir etishini inobatga olish zarur.
Ikkinchidan, banklarda masshtab samarasini ta’minlashga erishish. Banklarda moliyaviy xizmatlar 

ekotizimini yaratish orqali masshtabning kengayishiga shart-sharoit yaratish muhim hisoblanadi.
Uchinchidan, muammoli aktivlar hajmining oshib ketishiga yo‘l qo‘ymaslik. Aktivlarning narx pufagi 

tuzog‘iga tushib qolishini oldindan aniqlash va uning oldini olishga qaratilgan chora-tadbirlarni amalga oshirish 
muhim hisoblanadi.

Fikrimizcha, Singapur tajribasida bo‘lgani kabi raqamli texnologiyalar asosida masshtab samarasini 
oshirishga qaratilgan transformatsiyalarni amalga oshirish maqsadga muvofiq hisoblanadi. Bu esa banklarning 
ekotizim asosida moliyaviy xizmatlarni taqdim etishiga shart-sharoit yaratib beradi, deb hisoblaymiz. Yuqorida 
keltirilgan ilg‘or xorijiy tajribalar asosida mamlakatimiz bank tizimi moliyaviy natijadorligini oshirishga qaratilgan 
islohotlarni amalga oshirish banklarning moliyaviy barqarorligini ta’minlashga xizmat qiladi, deb hisoblaymiz.

